
स्वतः प्रकाशन (Proactive Disclosures)
	
	नेपालको संविधानको धारा 27 मा रहेको नागरिकको सूचनाको हकको व्यवस्था बमोजिम सूचनाको हक सम्बन्धी ऐन, 2064 को दफा 5 र सूचनाको हक सम्बन्धी नियमावली, 2065 मा प्रत्येक सार्वजनिक निकायले आफ्ना गतिविधिहरुको विवरण ३/३ महिनामा प्रकाशित गर्नुपर्ने कानुनी व्यवस्था गरिएको छ । सूचनाको हक सम्बन्धी कानुनको मर्म तथा हरेक सार्वजनिक निकायको कामकारवाही तथा क्रियाकलापहरुको बारेमा जानकारी प्राप्त गर्ने नेपाली नागरिकको संवैधानिक हकलार्इ सम्मान गर्दै २०७९ वैशाख देखि आषाढ महिनासम्मको अवधिको यो स्वतः प्रकाशन प्रकाशित गरेका छौं ।

नेपाल प्रतिलिपि अधिकार रजिष्ट्रारको कार्यालय
नारायणहिटी, सिंहदरबार

सूचनाको हक सम्बन्धी ऐन, 2064 को दफा 5 र सूचनाको हक सम्बन्धी नियमावली, 2065 को नियम 3 बमोजिम प्रकाशित विवरण
207९ वैशाख-आषाढसम्मको विवरण
1. कार्यालयको स्वरुप र प्रकृतिः

	साहित्य, कला, ज्ञान-विज्ञान, सूचना प्रविधि तथा अन्य क्षेत्रमा मौलिक एवं बौद्धिकरुपले सिर्जना गरिएका रचना तथा ध्वनी अङ्कन, प्रस्तुति र प्रशारण जस्ता क्षेत्रमा श्रष्टालार्इ कानुनद्वारा प्रदान गरिने एकलौटी अधिकारलार्इ प्रतिलिपि अधिकार भनिन्छ । रचनाको उत्पादन, पुनरुत्पादन, सर्वसाधारणमा प्रसार, अनुकरण, संयोजन, अनुवाद, परिमार्जन तथा संशोधन गर्न पाउने श्रष्टाको समुच्च अधिकार नै प्रतिलिपि अधिकार हो । प्रतिलिपि अधिकार ऐन, 2059 मा उल्लेखित कार्य गर्न नेपाल सरकारले राजपत्राङ्कित द्धित्तीय श्रेणीको अधिकृतलार्इ रजिष्ट्रारको काम गर्ने गरी तोक्ने व्यवस्था रहेको र नेपाल सरकार (मन्त्रिपरिषद्) को मिति 2060/12/26 को निर्णयानुसार मिति 2061/01/07 मा नेपाल प्रतिलिपि अधिकार रजिष्ट्रार कार्यालयको स्थापना भर्इ सञ्चालनमा रहेको छ । नेपाल प्रतिलिपि अधिकार रजिष्ट्रार कार्यालयको मुख्य उद्देश्य प्रतिलिपि अधिकारको संरक्षण र प्रचलन गराउने रहेको छ ।

2. कार्यालयको उद्देश्यः
		
क) साहित्य, कला, ज्ञान-विज्ञानको क्षेत्रमा साधनारत श्रष्टाको प्रतिलिपि अधिकार र तत्सम्बन्धी   अधिकार (Copyright & Related Rights) को प्रभावकारी संरक्षण गर्ने,
	ख)  सर्जक वा आविष्कारका धनीको आर्थिक तथा नैतिक अधिकारको संरक्षण गर्ने,
ग) प्रतिलिपि अधिकार र तत्सम्बन्धी अधिकारका क्षेत्रमा नेपालले हस्ताक्षर गरी WIPO, WTO  लगायतका अन्तर्राष्ट्रिय सन्धी, सम्झौताहरुमा जाहेर गरेका प्रतिबद्धता पूरा गर्न आवश्यक  कार्य गर्ने ।



3. कार्यालयको काम कर्तव्य र अधिकारः

क) रचना, ध्वनीअङ्कन, प्रस्तुति वा प्रशारण सम्बन्धी प्रतिलिपि अधिकारको दर्ता गरी त्यसको विवरण अद्यावधिक गरार्इ राख्ने, 
ख) मानव मष्तिष्कबाट सृजित रचना तथा सृजनामा प्रतिलिपि अधिकारको संरक्षण र सर्जकहरुको आर्थिक तथा नैतिक अधिकारको संरक्षणका क्षेत्रमा जनचेतना अभिवृद्धि गराउन आवश्यक       कार्यक्रमहरु सञ्चालन गर्ने, 
	ग) प्रतिलिपि अधिकारको संरक्षणमा सहजकर्ताको भूमिका निर्वाह गर्ने ।
घ) रोयल्टी संकलन सँस्थाको स्थापनामा सहयोग गर्ने, त्यस्तो सँस्थाको रेखदेख र नियन्त्रण गर्ने, त्यस्ता सँस्थाले निर्धारण गरेको रोयल्टी वितरण सम्बन्धी मापदण्ड तयार गर्न सहयोग पुर्याउने र 	 त्यस्तो सँस्थाद्वारा निर्धारित रोयल्टीमा कुनै पक्षको चित्त नबुझेमा उजूरी सुन्ने, 
ङ) प्रतिलिपि अधिकार धनीहरु, प्रतिलिपि अधिकारयुक्त वस्तुका प्रयोगकर्ताहरु, प्रतिलिपि अधिकारको क्षेत्रमा काम गर्ने सँस्थाहरु र कार्यान्वयन गर्ने निकायहरुका बीच समन्वय गरी   सहभागितामूलकरुपमा जनचेतना अभिवृद्धि एवं प्रचार प्रसार कार्यक्रम सञ्चालन गर्ने, 
च) प्रतिलिपि अधिकार र तत्सम्बन्धी अधिकारसित सम्बन्धित अन्तर्राष्ट्रिय सन्धि, सम्झौताको नेपाल  पक्ष हुने सम्बन्धमा काम गर्ने, 
छ)  प्रतिलिपि अधिकारसित सम्बन्धित राष्ट्रिय तथा अन्तर्राष्ट्रिय सेमिनार, गोष्ठी, तालिम आदि कार्यक्रम सञ्चालन र अन्य निकायबाट सञ्चालित कार्यक्रममा सहभागिता जनाउने,
	ज) विश्व बौद्धिक सम्पत्ति संगठन (WIPO) एवं प्रतिलिपि अधिकारसित सम्बन्धित स्वदेशी तथा विदेशी 		       संघ सँस्थासँग सम्पर्क एवं समन्वयको काम गर्ने, 
	झ) प्रतिलिपि अधिकार ऐन र तत्सम्बन्धी अधिकारको संरक्षण सम्बन्धी आवश्यक कार्यहरु गर्ने,
	ञ) कर्मचारी प्रशासन सम्बन्धी कार्यहरु गर्ने, 
	ट) राजस्व र लेखा सम्बन्धी कार्य गर्ने,
	ठ) सूचना तथा अभिलेख सम्बन्धी कार्य गर्ने,
	ड) नेपाल सरकारबाट समय-समयमा भए गरेका नीति, निर्देशन अनुसार अन्य काम कारवाही गर्ने ।



४. कार्यालयको संगठन विवरणः
	क) दरबन्दी विवरण

	सि.नं.
	पद
	श्रेणी
	सेवा समूह
	सँख्या
	कैफियत

	१.
	रजिष्ट्रार उपसचिव
	रा.प.द्धित्तीय
	प्रशासन/सा.प्र.
	1
	

	2.
	शाखा अधिकृत
	रा.प.तृतीय
	प्रशासन/सा.प्र.
	1
	

	3.
	कानुन अधिकृत
	रा.प.तृतीय
	न्याय/कानुन
	1
	

	4.
	कम्प्युटर अधिकृत
	रा.प.तृतीय
	विविध
	1
	

	5.
	लेखापाल
	रा.प.अनं.प्रथम
	प्रशासन/लेखा
	1
	

	६.
	नायब सुब्बा
	रा.प.अनं.प्रथम
	प्रशासन/सा.प्र.
	३
	

	७.
	ह.स.चा.
	श्रेणीविहिन
	इन्जिनियरिङ्ग
	1
	

	८.
	कार्यालय सहयोगी
	श्रेणीविहिन
	    -
	२
	

	जम्मा
	11
	



ख) संगठन संरचना
रजिष्ट्रार
उपसचिव (रा.प.द्धितीय)-1



	प्रशासन तथा सँस्था समन्वय शाखा
शाखा अधिकृत-१

आर्थिक प्रशासन शाखा
लेखापाल-१
सूचना प्रविधि शाखा
कम्प्युटर अधिकृत-१
कानुन शाखा
कानुन अधिकृत-१

ह.स.चा.-१
का.स.-२

सहायक
ना.सु.-१

सहायक
ना.सु.-२


ग) कार्यालयका शाखाहरुको काम र कार्यविधिहरु
रजिष्ट्रारको काम कर्तव्य र अधिकारः

क) रचना, ध्वनिअङ्कन, प्रस्तुति र प्रशारण दर्ता गराउन चाहने रचयिता, ध्वनीमान, प्रस्तुति, प्रशारणलार्इ नियमावलीमा उल्लेख भए बमोजिम दर्ता गरी दर्ता प्रमाणपत्र दिने, दर्ता गर्न मिल्ने नदेखिएमा कारण खुलार्इ जानकारी दिने ।
ख) दर्ता प्रक्रियामा विज्ञ, विशेषज्ञ वा कुनै सँस्थाको राय परामर्श लिन आवश्यकता महसूस भएमा राय परामर्श लिने ।
ग)  विधागत रोयल्टी संकलन सँस्थाको छनौट प्रक्रिया निर्धारण गरी नियमावलीमा उल्लेख भए बमोजिम रोयल्टी संकलन सँस्था दर्ता गरी दर्ता प्रमाणपत्र दिने, दर्ता गर्न मिल्ने नदेखिएमा सम्बद्ध पक्षलार्इ कारण खुलार्इ जानकारी दिने ।
घ) रोयल्टी संकलन सँस्थाको अनुगमन, मूल्याङ्कन, रेखदेख र नियन्त्रण गर्ने तथा सँस्थाको स्थलगत निरीक्षण गरी सँस्थाको काम कारवाहीमा देखिएका कमी कमजोरी सुधार गर्न आवश्यक निर्देशन दिने ।
ङ) रोयल्टी संकलन सँस्थाले निर्धारण गरेको रोयल्टीमा कुनै पक्षलार्इ चित्त नबुझी उजूरी दिएमा उपयुक्त निर्णय गरी सम्बन्धित पक्षलार्इ जानकारी दिने ।
च) कार्यालयको कामको निरीक्षण एवं सुपरिवेक्षण गरी निर्देशन दिने ।
छ) प्राप्त अख्तियारी र बजेटको परिधिभित्र रही खर्च गर्ने तथा राजस्व लेखा र जिन्सी व्यवस्थापन गर्ने ।
ज) प्रतिलिपि अधिकार र तत्सम्बन्धी अधिकारको संरक्षणको लागि सरकारी तथा गैरसरकारी क्षेत्रको सहयोग, समन्वय र सहभागितामा कार्यक्रम सञ्चालन गर्ने ।
झ) प्रतिलिपि अधिकार संरक्षणसँग सम्बन्धित कार्यमा स्वदेशी तथा विदेशी सँस्था तथा व्यक्तिहरुसँग सम्पर्क तथा समन्वय गर्ने ।
ञ) कार्यालयमा कर्मचारीहरुको नियमितरुपमा बैठक बोलार्इ आवश्यक निर्देशन दिने, मातहतका कर्मचारीहरुबाट प्राप्त सुझावहरु उपयुक्त र सम्भाव्य देखिएमा कार्यान्वयनका लागि प्रक्रिया अगाडि बढाउने ।
ट) प्रतिलिपि अधिकार ऐन, 2059, प्रतिलिपि अधिकार नियमावली, 2061, निजामती सेवा ऐन, 2049 र निजामती सेवा नियमावली, 2050, आर्थिक कार्यविधि तथा वित्तीय उत्तरदायित्व ऐन, 2076 ले व्यवस्था गरेका कामहरु लगायत विभागस्तरीय कार्यालय प्रमुखले गर्नुपर्ने भनी कानुनले तोकेका कामहरु गर्ने ।


कानुन शाखा
क) प्रतिलिपि अधिकार र कार्यालयसँग सम्बन्धित बिषयमा प्रतिलिपि अधिकार ऐन, 2059, प्रतिलिपि अधिकार नियमावली, 2061 र अन्य प्रचलित कानुन बमोजिम कार्यालयलार्इ आवश्यक कानुनी राय परामर्श उपलब्ध गराउने ।
ख) प्रतिलिपि अधिकार र तत्सम्बन्धी अधिकारसित सम्बन्धित अन्तर्राष्ट्रिय सन्धि सम्झौताको बिषयमा राय परामर्श उपलब्ध गराउने ।
ग) प्रतिलिपि अधिकार प्राप्त व्यक्ति र रोयल्टी संकलन समाजबीच हुने विवादको समाधान गर्ने बिषयमा कानुनी सल्लाह दिने ।
घ) कार्यालयमा परेका उजूरीहरुको छानविन आवश्यक प्रमाण तथा कागजातको संकलन तथा आवश्यक परेमा पक्ष विपक्षसँग बुझी निर्णय प्रक्रियामा लैजाने ।
ङ) कार्यालयको तर्फबाट मुद्दा मामिला सम्बन्धी कार्इ गर्ने ।
च) कार्यालयलार्इ विपक्षी बनार्इ दायर भएका मुद्दाको लिखित जवाफ र प्रत्युत्तरपत्र तयार गरी सम्बन्धित अदालतमा पठाउने ।
छ) मातहत कर्मचारीको सुपरिवेक्षकको हैसियतले कार्यालयसित सम्बन्धित पत्र फार्इल तथा कागजात सुरक्षित राख्न लगार्इ रेखदेख नियन्त्रण तथा कार्य सम्पादन मूल्याङ्कन गर्ने ।
ज) कार्यालयसँग सम्बन्धित प्रतिलिपि अधिकार लगायतका ऐन, नियम, कार्यविधिको तर्जुमा तथा संशोधन सम्बन्धी आवश्यकता परेमा तत्सम्बन्धी मस्यौदा तयार गरी पेश गर्ने ।
झ) कार्यालयको अन्य शाखासँग समन्वय गरी कार्यालयको नीति योजना कार्यक्रम कार्यान्वयन गर्ने ।
ञ) रजिष्ट्रारबाट तोकिएका अन्य कार्यहरु गर्ने ।

प्रशासन तथा सँस्था समन्वय शाखा

क) रचना, ध्वनीअङ्कन, प्रस्तुति तथा प्रशारण दर्ता गर्न निवेदन परेमा कागजात संकलन र त्यस्ता कागजातको छानविन र अध्ययन गरी प्रतिलिपि अधिकार ऐन, नियम तथा प्रचलित कानुन बमोजिम दर्ताको लागि पेश गर्ने र दर्ताको निर्णय पश्चात दर्ता दस्तुर लिने । दर्ता गर्न मिल्ने नदेखिएमा सम्बन्धित पक्षलार्इ जानकारी दिने ।
ख) रचयिता, ध्वनीअङ्कन, प्रस्तुति, प्रशारण धनीको तर्फबाट प्रतिलिपि अधिकार ऐन, नियम तथा प्रचलित कानुन बमोजिम विधागत रोयल्टी संकलन सँस्था दर्ताको माग सहित निवेदन परेमा कागजात संकलन, त्यस्ता कागजातको छानविन र अध्ययन गरी दर्ता गर्न मिल्ने देखिएमा दर्ताको लागि पेश गर्ने र दर्ताको निर्णय पश्चात् दर्ता दस्तुर लिने । दर्ता गर्न नमिल्ने देखिएमा सम्बद्ध पक्षलार्इ जानकारी दिने ।
ग) प्रतिलिपि अधिकार र तत्सम्बन्धी अधिकार (Copyright & Related Rights) को संरक्षणको कार्यमा WIPO, WTO, राष्ट्रिय तथा अन्तर्राष्ट्रिय सरकारी तथा गैरसरकारी सँस्थाहरु र व्यक्तिहरुसँग आवश्यकतानुसार सम्पर्क समन्वय गर्ने र त्यस्ता निकाय व्यक्तिको सहभागितामा प्रतिलिपि अधिकारसँग सम्बन्धित बिषयमा कार्यक्रम बनार्इ स्वीकृत कार्यक्रम सञ्चालन गर्ने ।
घ)  रचना, ध्वनीअङ्कन, प्रस्तुति तथा प्रसारण र रोयल्टी संकलन सँस्थाको अभिलेख व्यवस्थितरुपमा राख्ने तथा त्यससँग सम्बन्धित बिषयको प्रशासनिक काम गर्ने ।
ङ)  प्रतिलिपि अधिकार ऐन तथा नियमावलीमा उल्लेख भए बमोजिम रोयल्टी संकलन सँस्थाको नविकरण गर्ने सम्बन्धी कार्य गर्ने ।
च)  रोयल्टी संकलन सँस्थाको गतिविधिको बारेमा नियमित रुपमा सूचना तथा जानकारी प्राप्त गर्ने, रोयल्टी संकलन सँस्थाको काम कारवाहीको अनुगमन, निरीक्षण र समन्वयको कार्य गर्ने ।
छ) प्रतिलिपि कानुन कार्यान्वयनमा संलग्न निकायहरु भन्सार, प्रहरी, सरकारी, वकिल र नेपाल प्रतिलिपि अधिकार रजिष्ट्रारको कार्यालयबीच सूचना र जानकारी आदानप्रदान गरी श्रष्टाहरुको हक हितको संरक्षणको लागि कार्य गर्ने ।
ज) प्रतिलिपि अधिकार सम्बन्धी अन्तर्राष्ट्रिय सन्धि, सम्झौता र कानुन तथा नेपाल सरकारको नीतिहरु निजी क्षेत्रको सहभागितामा योजना र कार्यक्रम बनार्इ कार्यान्वयन गर्ने, जनचेतना अभिवृद्धिका लागि तालिम गोष्ठी सेमिनार सञ्चालन गर्ने, सूचना विज्ञापन तथा प्रचार प्रसार सामाग्रीको प्रकाशन गर्ने ।
झ) कार्यालयको दैनिक प्रशासन सञ्चालन गर्ने, कर्मचारीहरुको वैयक्तिक अभिलेख, कार्यसम्पादन मूल्याङ्कनको अभिलेख व्यवस्थित गर्ने तथा जिन्सी अभिलेख दुरुस्त राखी जिन्सी सामानको सदुपयोग गरी आवश्यक संरक्षणको व्यवस्था मिलाउने ।
ञ) शाखा प्रमुख तथा सुपरिवेक्षकको हैसियतले मातहत कर्मचारीहरुको कार्यालयसँग सम्बन्धित पत्र फाइल तथा विवरण सुरक्षित राख्न लगार्इ कार्य सम्पादनको सुपरिवेक्षण, रेखदेख, नियन्त्रण र कार्यसम्पादन मूल्याङ्कन गर्ने ।
ट) रजिष्ट्रारबाट तोकिएका अन्य कार्यहरु गर्ने ।

सूचना प्रविधि शाखा

क) नेपाल प्रतिलिपि अधिकार रजिष्ट्रारको कार्यालयमा दर्ता भएका रचना ध्वनीअङ्कन प्रस्तुति वा प्रशारणको अभिलेख कम्प्युटरमा दुरुस्त राख्ने ।
ख) विधागत रोयल्टी संकलन सँस्था स्थापनाको अभिलेख कम्प्युटरमा अद्यावधिक राख्ने ।
ग) प्रतिलिपि अधिकार र तत्सम्बन्धी अधिकारसँग सम्बन्धित सरकारी तथा गैरसरकारी व्यक्ति संघ-सँस्था लगायत विश्व बौद्धिक सम्पत्ति संगठन (WIPO) सँग सम्पर्क समन्वय र सहयोगको क्षेत्रमा हुने गतिविधिहरुको विवरण कम्प्युटरमा बिषयगतरुपमा अभिलेख राखी आवश्यक परेको बेलामा उपलब्ध गराउने ।
घ) रोयल्टी संकलन सँस्थाबाट निर्धारण भएको रोयल्टीमा चित्त नबुझी रजिष्ट्रार समक्ष परेका उजूरी उपरको निर्णयको अभिलेख कम्प्युटरमा राख्ने ।
ङ) कार्यालयको बार्षिक कार्यक्रम बजेट योजना प्रगति विवरणको अभिलेख सुरक्षित राख्ने ।
च) WIPO बाट प्राविधिक सहयोग अन्तर्गत प्राप्त हुने तथा कार्यालयले अन्य स्रोतबाट प्राप्त गरेका Database को अभिलेख सुरक्षित राख्ने ।
छ) WIPOnet सञ्चालन गर्ने तथा कार्यालयको Webpage तयार गरी अभिलेख अद्यावधिक गर्ने ।
ज) कार्यालयबाट प्रवाह हुने सूचनालार्इ आवश्यक भएको समयमा उपलब्ध गराउन सक्ने गरी कम्प्युटरमा अभिलेख राख्ने ।
झ) सूचना प्रविधिमा भएको विकासलार्इ आत्मसात गरी प्राप्त प्राविधिक ज्ञान सीप र साधनलार्इ सदुपयोग गर्दै कार्यालयको काममा प्रयोगमा ल्याउने ।
ञ) कार्यालयबाट दैनिक पत्राचार हुने पत्रहरु टाइप गर्ने ।
ट) राजिष्ट्रारबाट तोकिएका अन्य कार्यहरु गर्ने ।

आर्थिक प्रशासन शाखा

क) प्रतिलिपि अधिकार ऐन तथा नियम बमोजिम दर्ता गर्ने निर्णय भएका रचना ध्वनीअङ्कन प्रस्तुति प्रसारण र विधागत रोयल्टी संकलन सँस्था दर्ता वा दर्ता नविकरण गर्ने निर्णय भएका सँस्थाको दर्ता दस्तु वा नविकरण दस्तुर बापत प्राप्त हुने रकम प्राप्त गर्ने ।
ख) राजस्व बापत प्राप्त हुन आएको रकम खातामा पोष्टिङ्ग गरी बैंक दाखिला गर्ने दैनिक आम्दानी तथा खर्चको हिसाबको तेरिज तयार गरी राख्ने राजस्वको मास्केवारी कोष तथा लेखा नियन्त्रक कार्यालयमा पठाउने र आर्थिक प्रशासन सम्बन्धी आवधिक प्रतिवेदन तथा विवरणहरु तयार गरी सम्बन्धित निकायमा पठाउने ।
ग) राजस्व र व्ययको बार्षिक अनुमान तयार गरी तालुक मन्त्रालयमा पठाउने ।
घ) विनियोजित बजेट र आर्थिक ऐन नियम बमोजिम निकासा माग गर्ने खर्च गर्ने लेखापालन गर्ने तथा राजस्व धरौटी स्रेस्ता तयार गरी लेखापरिक्षण गराउने ।
ङ) आर्थिक ऐन नियम एवं महालेखा परिक्षकको विभागबाट निर्धारित ढाँचा बमोजिम लेखा राख्ने ।
च) लेखापरीक्षणबाट कायम भएका बेरुजूहरुको प्रतिक्रिया तयार गर्ने बेरुजू फछर्यौटको लागि सम्परीक्षण गराउने तथा फछर्यौट हुन बाँकी बेरुजूको लगत राख्ने ।
छ) राजस्व विनियोजन र धरौटीको आयव्ययको हिसाब अद्यावधिक गरी आवश्यक परेको अवस्थामा प्रतिवेदन तयार गर्न अथवा सूचना वा जानकारी उपलब्ध गराउन सक्ने गरी अभिलेख राख्ने ।
ज) कार्यालयसँग सम्बन्धित तोकिए बमोजिम अन्य कार्यहरु गर्ने ।

५) कार्यालयबाट प्रदान गरिने सेवाः
क) प्रतिलिपि अधिकार ऐन, 2059 को दफा २ (क) मा उल्लेखित रचना दर्ता गर्ने ।
ख) प्रतिलिपि अधिकारको संरक्षण र प्रबर्द्धन गर्ने ।
ग) रोयल्टी संकलन सँस्थाको दर्ता गर्ने ।
घ) रोयल्टी सम्बन्धमा परेको उजूरी उपर निर्णय गर्ने ।



[image: C:\Users\user\Desktop\नागरिक बडापत्र.jpg]



६)  सेवा प्रदान गर्ने निकायको शाखा र जिम्मेवार अधिकारी, सम्बन्धित शाखा प्रमुख

	सि.नं.
	शाखा
	कर्मचारीको नाम
	पद
	कैफियत

	1.
	कानुन शाखा
	प्रमिला तामाङ्ग
	कानुन अधिकृत
	

	
	
	रुक्मनी गुरुङ्ग
	नायब सुब्बा
	

	2.
	प्रशासन तथा सँस्था समन्वय शाखा
	लालबहादुर बस्नेत
	शाखा अधिकृत
	

	
	
	शालिकराम खतिवडा
	नायब सुब्बा
	

	
	
	शोभा अधिकारी पराजुली
	नायब सुब्बा
	

	3.
	सूचना प्रविधि शाखा
	उत्तमप्रसाद दवाडी
	कम्प्युटर अधिकृत
	

	4.
	आर्थिक प्रशासन शाखा
	डम्बरुप्रसाद खनाल
	लेखापाल
	



७) सेवा प्राप्त गर्न लाग्ने दस्तुर र अवधिः

1) कार्यसम्पादन अवधिः
· निवेदन परेको वा थप कागजात मागिएकोमा पेश गरेको दिन,
· अन्य निकाय/व्यक्तिसँग राय/परापर्श लिर्इ काम गर्दा राय/परामर्श प्राप्त भएको मितिले 35 दिनभित्र, 
· रचना दर्ताका सम्बन्धमा द्विविधा उत्पन्न भर्इ विज्ञ समितिको राय लिर्इ निर्णय गर्नुपर्ने भए ३० दिनभित्र ।
2)  दस्तुरः
· निवेदनमा रु.10।– को टिकट,
· रजिष्ट्रारबाट दर्ता गर्ने निर्णय भएपछि रु.100।- दस्तुर लाग्ने ।
८)  निवेदन, उजूरी उपर निर्णय गर्ने प्रक्रिया र अधिकारीः
क) उजूरी दर्ता
· रु.10।– को टिकट टाँसी उजूरी निवेदन दिनु पर्ने ।
· रोयल्टी संकलन सँस्थालार्इ प्रदान गरेको शर्तनामा सहितको अधिकार पत्र सम्बन्धी कागजातहरु पेश गर्नुपर्ने ।
· मर्का, हानी-नोक्सानी प्रष्ट खुलार्इ प्रमाणित कागजात पेश गर्नुपर्ने ।
· रोयल्टी संकलन सँस्थाले खेल्नुपर्ने उपयुक्त भूमिका सम्बन्धी प्रस्ताव ।
· Norms, Standards तथा आधार नअपनाउँदा भएको हानी-नोक्सानीको तुलनात्मक विश्लेषण गर्न सघाउ पुग्ने कागजातहरु ।

3) उजूरी उपरको निर्णय गर्ने प्रक्रियाः

· रजिष्ट्रारले निवेदन दर्ता गर्ने स्वीकृति दिएपछि निवेदन दर्ता गरिने ।
· कानुन शाखामा निवेदन प्राप्त भएपछि निवेदनमा आवश्यक कागजातहरु संलग्न भए नभएको जाँच गरी मामिला विश्लेषण गरी कानुन शाखाबाट राय सहित रजिष्ट्रार समक्ष पेश गरिने ।
· रजिष्ट्रारबाट पक्ष विपक्षलार्इ झिकार्इ आवश्यक कागजात, प्रमाण पेश नभएको भए पेश गर्न लगाउने, पक्ष विपक्ष झिकार्इ छलफल गरी निर्णय गरिने ।छलफल गर्दा समस्याको समाधान हुन नसकेमा प्रचलित कानुन तथा तोकिएको प्रक्रिया बमोजिम निर्णय गरिने ।
· प्रारम्भिक छलफलबाट विवादको टुंगो नलागी निर्णय गर्नुपर्ने अवस्थामा कानुन शाखा प्रमुखले रजिष्ट्रारको निर्णय बमोजिम पक्ष विपक्षबाट लिखित जवाफ माग गर्ने,  थप जानकारी चाहिएमा माग गर्ने, साक्षी झिकाउने, रोयल्टी संकलन सँस्थाका पदाधिकारी बुझ्ने, प्रमाणहरु पेश गर्न लगाउने, बयान लिने, वकिलहरु राखी बहस पैरवी गर्न लगाउने लगायतका प्रक्रिया अवलम्बन गरी निर्णय गरिनेछ ।
· कुनै उजूरी दर्ता गर्न नमिल्ने भए कानुन शाखासँग परामर्श गरी कारण जनार्इ दर्ता गर्न नमिल्ने जानकारी गराउने ।
· रजिष्ट्रारले दिएको निर्णय कार्यान्वयन गर्न सम्बन्धित सँस्थामा पठाइने । सो निर्णयको जानकारी उजूरीकर्तालार्इ समेत दिइनेछ ।  

4) उजूरी उपरको निर्णय गर्ने अधिकारीः
रजिष्ट्रार ।

९) सम्पादन गरेको कामको विवरण (207९ वैशाख-आषाढसम्म):
	
१०) Facebook/Twitter : officencro155@gmail.com

११)  कार्यालय प्रमुख र सूचना अधिकारीको नाम र पदः
क) बिष्णुकुमारी भट्टरार्इ
ख)  लालबहादुर बस्नेत
१२)  संविधान, ऐन, नियम, कार्यविधिको सूचीः
क) नेपालको संविधान, २०७२ को मौलिक हक अन्तर्गत धारा २५ (१) मा बौद्धिक सम्पत्तिलार्इ पनि सम्पत्तिको रुपमा परिभाषित गरिएको ।
ख) प्रतिलिपि अधिकार ऐन, 2059
ग) प्रतिलिपि अधिकार नियमावली, 2061
घ) नेपाल प्रतिलिपि अधिकार रजिष्ट्रारको कार्यालयको कार्यविधि, 2061 ।

१४) तोकिए बमोजिमका अन्य विवरणः
रचना दर्ता-83	
1) साहित्य-76		ख) ध्वनीअङ्कन-5	ग) कम्प्युटर सफ्टवेयर-1
2) घ) वैज्ञानिक लेख रचना-1

१५) आ.व.2078/79 (वैशाख-आषाढ) मा सञ्चालित मुख्य-मुख्य कार्यक्रमको विवरणः

नेपाल प्रतिलिपि अधिकार रजिष्ट्रारको कार्यालयको स्थापना दिवस भव्यरुपमा मनाइएको

[image: C:\Users\user\Desktop\1.jpg]	साहित्य, कला, ज्ञान–विज्ञानको क्षेत्रमा साधनारत श्रष्टाको प्रतिलिपि अधिकार र तत्सम्बन्धी अधिकारको प्रभावकारी रुपमा संरक्षण गर्ने, सर्जक तथा आविष्कारका धनीको आर्थिक तथा नैतिक अधिकारको संरक्षण गर्ने, प्रतिलिपि अधिकार र तत्सम्बन्धी अधिकारका क्षेत्र लगायत WIPO, WTO लगायतका अन्तर्राष्ट्रिय सन्धि, सम्झौताहरुमा जाहेर गरेका प्रतिबद्धता पूरा गर्ने उद्देश्यका साथ नेपाल सरकार (मन्त्रिपरिषद्) को मिति २०६०।१२।२६ को निर्णयानुसार मिति २०६१ वैशाख ०७ गते नेपाल प्रतिलिपि अधिकार रजिष्ट्रारको कार्यालयको स्थापना भई सञ्चालनमा रहेको तथा नेपालमा सर्वप्रथम प्रतिलिपि अधिकार ऐन, २०२२ सालमा जारी भई लागु भएको भएतापनि छुट्टै निकायको व्यवस्था नभएको कारण प्रभावकारीरुपमा ऐनको कार्यान्वयन हुन नसकेकोले रचना तथा आविष्कारका धनीले आफ्नो हक अधिकारको संरक्षण भएको अनुभूत गर्न नसकेको अवस्था रहेकाले प्रतिलिपि अधिकार ऐन, २०५९ लागु भए पश्‍चात नेपाल प्रतिलिपि अधिकार रजिष्ट्रार कार्यालयको स्थापना भएको हो र यसले श्रष्‍टा तथा सर्जक, आविष्कारका धनीको प्रतिलिपि अधिकारको संरक्षण तथा प्रचलनमा महत्वपूर्ण भूमिका निर्वाह गर्दै आएको छ ।
	
	नेपाल प्रतिलिपि अधिकार रजिष्ट्रार कार्यालयले प्रतिलिपि अधिकारको प्रचलन गर्ने सिलसिलामा केन्द्र लगायत जिल्लास्तरमा अन्तर्क्रिया लगायतका विविध कार्यक्रमहरु सञ्‍चालन गर्दै आइरहेकोमा यस कार्यालयको चालु आर्थिक वर्ष २०७८।७९ को स्वीकृत वार्षिक कार्यक्रममा स्थापना भएदेखि नै पहिलो पटक कार्यालयको स्थापना दिवस मनाउन बजेट विनियोजन भएको ।  कार्यालयको स्थापना दिवसमा विभागीय मन्त्रालयका सहसचिवहरु, प्रतिलिपि अधिकार संरक्षणको क्षेत्रमा क्रियाशील सँस्थाका प्रमुख तथा प्रतिनिधिहरु, स्रष्टा–सर्जक, नेपाली सेना तथा नेपाल प्रहरीका बैण्डहरुको साथमा रत्नपार्क  (गणेशमान बाटिका) मा बिहान ८ बजे भेला भई बागबजार–पुतलीसडक–कमलादी–दरबारमार्ग–नारायणहिटी दरबारको दक्षिण गेट हुँदै कार्यालयसम्म प्रभातफेरी गर्दै नेपाली सेना र नेपाल प्रहरीका बैण्डहरुलाई धन्यवाद मन्तव्यकासाथ विदा गरे पश्चात कार्यालय भवनको सभाहलमा कार्यक्रमको मूल समारोह भएको थियो।

	कार्यक्रमको अध्यक्षता नेपाल प्रतिलिपि अधिकार रजिष्ट्रार कार्यालयका रजिष्ट्रार बिष्णुकुमारी भट्टराईज्यूले गर्नु भएको थियो भने कार्यक्रमको प्रमुख अतिथिकोरुपमा सँस्कृति, पर्यटन तथा नागरिक उड्यन मन्त्रालय, नागरिक उड्डयन महाशाखा प्रमुख तथा नि. सचिव श्री बुद्धिसागर लामिछाने रहनु भएको थियो । विशिष्ट अतिथिको रुपमा सँस्कृति, पर्यटन तथा नागरिक उड्यन मन्त्रालयका प्रशासन तथा योजना महाशाखा प्रमुख डा. टोकराज पाण्डे रहनु भएको थियो । कार्यक्रमको उद्घाटन सँस्कृति, पर्यटन तथा नागरिक उड्यन मन्त्रालयका नि. सचिव श्री बुद्धिसागर लामिछानेज्यूले गर्नु भएको । कार्यक्रमको सञ्चालन नेपाल प्रतिलिपि अधिकार रजिष्ट्रार कार्यालयका शाखा अधिकृत श्री लालबहादुर बस्नेतले गर्नु भएको थियो ।

	कार्यक्रमको अवसरमा कार्यालयको स्थापनाकाल देखि नै कार्यरत रहँदै आउनु भएकी कार्यालय सहयोगी श्री अस्मिता बास्तोलालार्इ उत्कृष्ट कर्मचारीकोरुपमा पुरस्कृत गरी नगद रु.५,०००।– र सम्मानपत्र प्रदान गरिएको थियो ।

	उक्त कार्यक्रमको अन्त्यमा प्रतिलिपि अधिकार संरक्षण समाजका अध्यक्ष सन्तोष शर्मा, गीतकार संघ नेपालका अध्यक्ष शुभ मुकारुङ, पूर्व रजिष्ट्रार विसुकुमार के.सी., काठमाडौं विश्व विद्यालयका संगीत विभाग प्रमुख डा. लोचन रिजाल, पुस्तक विक्रेता तथा प्रकाशक संघ नेपालका कुश ध्वजु, इन्द्रेणी सांस्कृतिक विकास केन्द्रका कृष्ण कंडेल, प्रमुख अतिथि वुद्धिसागर लामिछाने र रजिष्ट्रार विष्णुकुमारी भट्टराईद्वारा स्थापना दिवसको उपलक्ष्यमा शुभकामना मन्तव्य दिनु भएको थियो। 

विश्व पुस्तक तथा प्रतिलिपि अधिकार दिवस

[image: C:\Users\DELL.DELL-PC\Desktop\book day\1651642143736.jpg]	अन्तर्राष्ट्रियस्तरमा हरेक वर्ष April 23 का दिन World Book and Copyright Day विश्वव्यापी रुपमा मनाइने गरिएकाले नेपालमा पनि प्रतिलिपि अधिकार संरक्षणार्थ स्थापना गरिएको नेपाल प्रतिलिपि अधिकार रजिष्ट्रारको कार्यालय, नारायणहिटीद्वारा नेपाल राष्ट्रिय पुस्तक विक्रेता तथा प्रकाशक संघसँगको सहकार्यमा वैशाख १० का दिन हरेक वर्ष विश्व पुस्तक तथा प्रतिलिपि अधिकार दिवस मनाउदै आएको र मिति २०७९/०१/१० का दिन पनि सोको उपलक्ष्यमा अन्तर्क्रियात्मक कार्यक्रम गरिएको हो । उक्त दिन UNESCO ले “Read… so you never feel alone”भन्ने विश्वव्यापी नाराका साथ सो दिवस मनाएको थियो।

	नेपाल प्रतिलिपि अधिकार रजिष्ट्रारको कार्यालय नेपाल सरकार (मन्त्रिपरिषद्) को निर्णय बमोजिम प्रतिलिपि अधिकार ऐन, २०५९ र नियमावली, २०६१ तथा अन्तर्राष्ट्रिय सन्धि सम्झौताको कार्यान्वयन गर्न मिति २०६१/0१/0७ मा स्थापित निकाय हो। आर्थिक वर्ष ०७८/७९ को स्वीकृत वार्षिक कार्यक्रम अनुसार मिति २०७९/०१/१० गते शनिवारका दिन नारायणहिटी दरवार परिसरस्थित नेपाल प्रतिलिपि अधिकार रजिष्ट्रारको कार्यालयको हलमा दिउसो २ बजेदेखि ५ बजे सम्म विश्व पुस्तक तथा प्रतिलिपि अधिकार दिवसको अवसरमा अन्तर्क्रिया कार्यक्रम आयोजना गरिएको थियो । सोही कार्यक्रमको अवसर पारी लेखक तथा सर्जक लेखनाथ पोखरेलज्युको ३ वटा पुस्तकहरु फकलीको गाउँ, मारबल हाउसकी शालिनी र चिबे नकटोको विमोचन कार्यक्रम पनि सम्पन्‍न गरिएको थियो।

	उक्त कार्यक्रम नेपाल प्रतिलिपि अधिकार रजिष्ट्रायरको कार्यालयका रजिष्ट्रार श्री विष्णुकुमारी भट्टराईज्यूको अध्यक्षतामा पूर्व राजदुत तथा पूर्व कानून मन्त्री श्री निलाम्वर आचार्यज्यूबाट पानसमा दीप प्रज्वलन गरी  समुद्‍घाटन गरिएको थियो । सो कार्यक्रममा नेपाल प्रतिलिपि अधिकार रजिष्ट्रारको कार्यालयका पूर्व रजिष्ट्रार विसुकुमार के.सी. र नीति अनुसन्धान प्रतिष्ठानका अध्यक्ष डा. विष्णुराज उप्रेतीज्यूबाट कार्यपत्र प्रस्तुत गरिएको थियो भने सो कार्यपत्रमाथि डा. मुक्ति रिजाल ज्यूले टिप्पणी गर्नु भएको थियो।

	साथै अन्तर्क्रिया र छलफलका लागि समेत समय छुट्टाइएको र सहभागीहरुको गुनासो र सुझावहरुको पनि सम्वन्धित पक्षबाट सम्बोधन गरिएको थियो। कार्यक्रमको सञ्चालन नेपाल स्रष्टा समाजका अध्यक्ष श्री विधान आचार्यज्यूले गर्नुभएको थियो ।


विश्व सङ्गीत दिवस, २०22

[image: C:\Users\user\Desktop\world-music-day_Music-Association-of-Nepal-1536x864.jpg]	नेपाल साङ्गीतिक संघले काठमाडौंमा विश्व सङ्गीत दिवसको अवसर पारेर “विश्व सङ्गीत दिवस तथा राष्ट्रिय साङ्गीतिक सम्मान एवं पुरस्कार अर्पण समारोह” कार्यक्रम आयोजना गरेको थियो। कार्यक्रमको आतिथ्यता सम्माननीय उपराष्ट्रपति नन्दबहादुर पुनले गर्नु भएको थियो। कार्यक्रममा विशिष्ट योगदान पुर्याएका अमर स्रष्टाका स्मृतिमा स्थापना गरिएको पुरस्कार तथा सम्मान अन्तर्गत अमर स्रष्टा “शिवशंकर मानन्धर राष्ट्रिय सांगीतिक सम्मान तथा पुरस्कार (रु.२५०००)” बाट वरिष्ठ कला साधक मुरलीधरलाई सम्मानित गरिएको थियो। अमर स्रष्टा “पुष्प नेपाली राष्ट्रिय सांगीतिक युवा सम्मान तथा पुरस्कार (रु. २५०००)” बाट वरिष्ठ कला साधक कुमार बस्नेतलाई सम्मानित गरिएको थियो। “फत्तेमान राज भण्डारी राष्ट्रिय सांगीतिक युवा सम्मान तथा पुरस्कार (रु.२५०००)” बाट लोकप्रिय पप गायक धिरज राईलाई सम्मानित गरिएको थियो। तस्वीरः नेपाल साङ्गीतिक संघ


	त्यस्तै लोकप्रिय निर्देशक तथा कलाकार विकास घले गुरुङले आफ्नो आमा तथा बुबाको नाममा स्थापना गरेको “लाल समुन्द्र बहुप्रतिभाशाली सांगीतिक सम्मान तथा पुरस्कार (रु.२५०००)” बाट मह जोडीलाई सम्मानित गरिएको थियो भने “नेपाल सांगीतिक संघ राष्ट्रिय सम्मान तथा पुरस्कार (रु.२५०००)” बाट वरिष्ठ नृत्य निर्देशक भैरवबहादुर थापालाई र “नेपाल सांगीतिक संघ राष्ट्रिय कला पत्रकारिता सम्मान तथा पुरस्कार (रु.२५०००)” बाट वरिष्ठ पत्रकार शान्तिप्रियलाई सम्मानित गरिएको थियो।

गीत सङ्गीत क्षेत्रका संस्था, स्रष्टा तथा सरोकारवाला व्यक्तिहरुसँगको एक दिवसीय अन्तर्क्रिया कार्यक्रम
	
[image: C:\Users\user\Desktop\1.jpg]	मिति २०७९ साल आषाढ १७ गते शुक्रबारका दिन नेपाल स्रष्टा समाजको सहकार्यमा नारायणहिटी दरबारस्थित नेपाल प्रतिलिपि अधिकार रजिष्ट्रारको कार्यालय रहेको भवनको सभाहलमा एक दिवसीय रुपमा सम्पन्न भएको थियो। कार्यक्रमको माध्यमबाट गीत, संङ्गीत, साहित्य, कला लगायत विभिन्न विधागत क्षेत्रका संघ-सँस्था तथा व्यक्तिहरु एउटै मञ्चमा भेला भई सहकार्य, सहयोग, समन्वय, समस्या तथा समाधानका बिषयहरुमा अन्तर्क्रियात्मक ढङ्गले विचार सम्प्रेषण तथा आदान प्रदान गर्ने उद्देश्यले कार्यक्रम संचालन गरिएको हो।

	अन्तर्क्रिया कार्यक्रमको अध्यक्षता नेपाल प्रतिलिपि अधिकार रजिष्ट्रार कार्यालयका रजिष्ट्रार श्री बिष्णुकुमारी भट्टराईज्यूले गर्नु भएको थियो भने कार्यक्रमको प्रमुख अतिथिकोरुपमा कवि तथा वरिष्ठ सँस्कृतिविद् तुलसी दिवस रहनु भएका थियो। अतिथिको रुपमा प्रा.डा. बलबहादुर मुखिया, नेपाल स्रष्टा समाजका अध्यक्ष श्री विधान आचार्य, नेपाल पञ्चाङ्ग निर्णायक समितिका सदस्य सचिव सूर्यप्रसाद ढुंगेल, संगीत रोयल्टी संकलन समाजका अध्यक्ष श्री सुरेशचन्द्र अधिकारी, संङ्गीत तथा चलचित्र उत्पादक समाजका अध्यक्ष श्री निर्मल ढकाल, प्रस्तोता समाजका अध्यक्ष श्री शिव हमाल, नेपाल साङ्गीतिक सङ्घका अध्यक्ष श्री मिलन मोक्तान, पूर्व रजिष्टार तथा नेपाल सरकारका पूर्व सहसचिव विसुकुमार के.सी., पूर्व सहसचिव तथा स्रष्टा प्रतीक ढकाल, नेपाल स्रष्टा समाजका संरक्षक तथा सल्लाहकार श्री पवन आलोक, नेपाल स्रष्टा समाजका उपाध्यक्ष श्रीओम श्रेष्ठ रोदन रहनु भएको । 

	कार्यक्रमको उदघाटन कवि तथा वरिष्ठ सँस्कृतिविद् तुलसी दिवसले पानसमा बत्ती बालेर गर्नुभएको थियो । आयोजकको तर्फबाट कार्यक्रममा उपस्थित अतिथि लगायत सम्पूर्ण सहभागीहरुलाई नेपाल स्रष्टा समाजका उपाध्यक्ष श्रीओम श्रेष्ठ रोदनले स्वागत गर्नु भएको थियो भने कार्यक्रमको संचालन प्रतिलिपि अधिकार रजिष्ट्रारको कार्यालयका शाखा अधिकृत श्री लालबहादुर बस्नेतले गर्नुभएको थियो ।
	
	उक्त अन्तर्क्रिया कार्यक्रममा दुईवटा कार्यपत्र प्रस्तुत गरिएको थियो। कार्यक्रमको पहिलो कार्यपत्र “प्रतिलिपि अधिकार, सर्जकका दृष्टिबाट नियाल्दा” शिर्षकमा नेपाल स्रष्टा समाजका अध्यक्ष श्री विधान आचार्यले प्रस्तुत गर्नु भएको थियो। नेपालमा स्रष्टा सर्जकको सृजनाहरु चोरी हुने क्रम बढिरहेको हुँदा स्रष्टा सर्जकहरु सचेत हुनु पर्ने आवश्यकता रहेको । हामीले सृजना गरेका रचनाहरुले धेरै कमाउँछ भन्ने हामीले सोचेकै छैनौं । हामीहरुमा कानुनको ज्ञानको कमी रहेको । प्रतिलिपि अधिकार केन्द्र तथा शहरी क्षेत्रमा मात्रै होइन गाउँ–गाउँसम्म पुग्न जरुरी भएको । सर्जकहरुलाई काम सँगै नाम र दाम पनि आवश्यक भएको । नेपाल प्रतिलिपि अधिकार रजिष्ट्रार कार्यालयमा प्रतिलिपि उल्लंघन गर्ने उपर कारवाही गर्ने छापा मार्न सक्ने संयन्त्रको आवश्यकतामा जोड दिनु भएको थियो। कपिराईट प्रहरी हुनु पर्ने विचार औल्याउदै यस क्षेत्रमा राज्यको हस्तक्षेपकारी भूमिका हुनुपर्ने धारणा राख्नु भएको थियो। हाम्रो प्रतिलिपि ऐन, २०५९ मा रजिष्ट्रारको अधिकारलाई विविध अन्तर्गत राखी कम प्राथमिकतामा राखेको संकेत गरिएको, ऐनले परिमार्जन खोजिरहेको, प्रतिलिपि अधिकार सम्बन्धी कानुनको प्रभावकारी कार्यान्वयन गर्न प्रादेशिक तथा स्थानीय तहमा संरचना राख्नुपर्ने र सोको क्षमता वृद्धि गर्नुपर्ने आवश्यकता रहेको विचार व्यक्त गर्नु भयो ।

	कार्यक्रमको दोस्रो कार्यपत्रको प्रस्तुति पूर्व रजिष्टार तथा नेपाल सरकारका पूर्व सहसचिव विसुकुमार के.सी. ले गर्नु भएको थियो। हामीले कुनैपनि ज्ञान कि पढेर पाइने कि परेर पाइने अरुको रचना होइन भने त्यसलाई मौलिक भन्न सकिने, कुनैपनि रचना हामीले सृजना गर्ने बित्तिकै हामीलाई प्रतिलिपि अधिकार प्राप्त हुने, प्रतिलिपि अधिकार प्राप्त गर्न कुनै पनि रचना राम्रो नराम्रो भन्ने नहुने सबैले समानरुपमा अधिकार प्राप्त गर्न सक्ने, कुनै पनि रचना tangible फर्ममा हुनु पर्ने र लोक गीतले प्रतिलिपि अधिकार पाउने कुरामा विवाद रहिरहेको जानकारी दिनुभयो ।
	
	प्रस्तुत कार्यपत्रहरु माथि नेपाल सरकारका पूर्व सहसचिव तथा स्रष्टा श्री प्रतीक ढकाल र सँस्कृतिविद् श्री अशेष मल्ल ज्युले टिप्पणी गर्नु भएको । छलफल तथा अन्तर्क्रियाको क्रममा वरिष्ठ लोक गायक बद्री पंगेनी,  गीतकार संघ नेपालका सचिव महेश आचार्य, सुनिल लामिछाने, प्रेम थापा, त्रिभुवन चन्द्र वाग्ले, आर.सि. गौतम,  संगीतकार वसन्त सापकोटा,  भुवन शिवाकोटी र राम प्रसाद रिमालले आफ्नो तर्फबाट जिज्ञासा र सुझाव राख्नु भएको थियो ।

	त्यस्तै गरी प्रा. डा. प्रभा भट्टराई, पवन आलोक, विष्णु कुमारी भट्टराई र प्रमुख अतिथि तुलसी दिवसद्वारा कार्यक्रमको सम्बन्धमा मन्तव्य व्यक्त गर्नु भएको थियो। तुलसी दिवस ज्युले मन्तव्यका क्रममा हाम्रो कुरा कुरामा मात्रै अथवा बहसमा मात्रै नभएर कार्यान्वयनमा जानु आवश्यक रहेको, सम्पूर्ण तह तप्कामा अधिकार उपलब्ध गराउनु पर्ने, यस क्षेत्रका स्रष्टा तथा व्यक्तित्वहरु निष्किृय होइन क्रियाशील हुनु पर्ने, प्रतिलिपि अधिकार सम्बन्धी प्रभावकारीरुपमा चेतना अभिवृद्धि गर्न विद्यालय, क्याम्पसमा पढाई हुन आवश्यक हुने, व्यक्तिले गाएको गीत लोकगीत नहुने, लोकगीतको स्रष्टा हुन्छ तर अज्ञात हुने, संकलन गर्दा सर्जकको नाम टिप्न भुल्नु नहुने, लोकगीतको समस्या समाधान गर्नुपर्ने, लोकगीतको लेखक हुदैन संकलक मात्रै हुने, हामीले पटक पटक एउटै समस्या देखाएर काम हुदैन भन्ने धारणा व्यक्त गर्नु भएको थियो। 

रोयल्टी संकलनसँग सम्बद्ध सरोकारवाला मन्त्रालय/निकाय तथा संघ संस्थासँगको एक दिवसीय अन्तर्क्रिया कार्यक्रम

[image: C:\Users\Legal\AppData\Local\Microsoft\Windows\INetCache\Content.Word\FB_IMG_1657535838908.jpg]	आर्थिक वर्ष २०७८/७९ को वार्षिक कार्यक्रम अन्तर्गतकै शिर्षकमा साझा एजेन्डा, सहमति र प्रतिवद्दताका लागि प्रयास, सिर्जनाको प्रयोग गरे वापत स्रष्टाको सम्मान, रोयल्टीको संकलन, व्यवस्थापन र वितरण सम्बन्धी सार्वजनिक रुपमा छलफल गर्ने उद्देश्यले नेपाल प्रतिलिपि अधिकार रजिष्ट्रारको कार्यालयद्वारा मिति २०७९/०३/२४ का दिन संस्कृति पर्यटन तथा नागरिक उड्‍डयन मन्त्रालयको सभाहलमा एक दिवसीय अन्तर्क्रिया कार्यक्रमको आयोजना गरिएको थियो ।

	अनौपचारिक शैलीबाट सञ्‍चालन गरिएको उक्त अन्तर्क्रियात्मक कार्यक्रमको शुरुवात संगीत रोयल्टी संकलन समाज नेपाल (MRCSN) का महासचिव वद्री पाण्डेको कार्यपत्र प्रस्तुति मार्फत भएको थियो । नर्वेमा उठेको रोयल्टीको उदाहरण दिदै सोही अनुसार नेपालमा पनि रोयल्टी उठ्ने हो भने वार्षिक ६६ अर्व उठ्नु पर्ने धारणा व्यक्त गर्दै रोयल्टी संकलन सम्बन्धी विस्तृत रुपमा कार्यपत्र प्रस्तुत गर्नु भएको थियो । उक्त कार्यपत्रमा हाल सम्म रोयल्टी संकलन समाज नेपालबाट भएको रोयल्टी संकलन र वितरणका तथ्यांकहरु समेत सार्वजनिक गरिएको थियो।

	दोस्रो कार्यपत्रको रुपमा राजिव लोहनीले “Impact of Royalty on National Economy” शिर्षकमा आफ्नो प्रस्तुति दिनु भएको थियो । नेपालमा रोयल्टीको GDP मा योगदानको विषयलाई छलफलको विषय बनाउनु पर्ने तर रोयल्टीबारे कुनै अध्ययन नै नभएको धारणा व्यक्त गर्नु हुँदै भुटानले रोयल्टीको क्षेत्रमा उत्साहजनक उपलव्धी हासिल गरिरहेको उदाहरण प्रस्तुत गर्नु भएको थियो ।

	सो कार्यक्रममा नेपाल राष्ट्रिय यातायात व्यवसायी महासंघका महासचिव सरोज सिटौला, सृजना राणा, MRCSN का अध्यक्ष सुरेशचन्द्र अधिकारी, संगीत तथा चलचित्र उत्पादक समाजका निर्मल ढकाल, राजकुमार सुवाल, नेपाल टेलिभिजनका टंक उप्रेती, चुडामणि देवकोटा, कृष्ण आचार्य, यातायात कार्यलयका मदन पोखरेल, CAAN का महासचिव नारायणबहादुर थापा, प्रतिलिपि अधिकार संरक्षण समाजका अध्यक्ष सन्तोष शर्मा, पूर्व मन्त्री तथा गीतकार एस.पि. कोइराला, पूर्व रजिष्ट्रार विसु कुमार के.सी., संस्कृति पर्यटन तथा नागरिक उड्डयन मन्त्रालयका सचिव महेश्‍वर न्यौपाने र सहसचिव बुद्धिसागर लामिछाने लगायतका अतिथिहरुबाट कार्यक्रमको विषयमा रोयल्टीको बिषयमा धारणा राख्नु भएको थियो । सो कार्यक्रमबाट रोयल्टी सम्वद्ध सरोकारवालाहरु  तथा मन्त्रालयकावीच आपसी समन्वय, सहयोग र सहकार्यको प्रतिवद्धता र साझेदारी गर्ने महत्वपूर्ण अवसर मिलेको थियो ।

